
Marilah kita bersama-sama meningkatkan ketakwaan kepada
Allah Subhanahu wa-Taala dengan memperbanyakkan amal ibadah
dan meninggalkan perbuatan yang mungkar supaya mendapat reda

Allah Subhanahu wa Taala di dunia dan akhirat.

Sidang Jumaat Yang Dirahmati Allah Subhanahu wa-Taala,

Marilah kita bersama-sama memperbanyakkan ibadah dengan membaca
Al-Quran, berzikir kepada Allah Subhanahu wa-Taala, bersedekah dan lain-lain
ibadah pada bulan yang mulia ini. Marilah juga Kita bersungguh-sungguh
mengajak ahli keluarga untuk memakmurkan masjid dengan solat lima waktu
secara berjemaah supaya kita mendapat rahmat dan perlindungan daripada
Allah Subhanahu wa-Taala di padang Mahsyar nanti. Sebagaimana sabda
Rasulullah Sallallahu Alaihi Wasallam dalam hadis sahih Bukhari Muslim.
Terdapat tujuh golongan manusia yang akan mendapat naungan pada hari yang
tidak ada naungan kecuali naungan Allah Subhanahu wa-Taala di Hari Kiamat

kelak antaranya, sabda Rasulullah Sallallahu Alaihi Wasallam:

Yang bermaksud: “Seseorang yang hatinya selalu terikat pada masjid ”

Hadis ini menerangkan tentang solat lima waktu berjemaah yang
dilaksanakan secara berterusan sehari semalam sepanjang hidup kita antara
perkara yang akan melayakkan kita mendapatkan perlindungan daripada Allah
Subhanahu wa-Taala di padang Mahsyar nanti.

Kebawah Duli Yang Maha Mulia Tuanku Sultan Pahang menggalakkan

semua umat Islam di negeri Pahang untuk solat fardu lima waktu secara



berjemaah di masjid dan surau. Semoga negeri kita sentiasa berada dibawah

naungan rahmat dan pemeliharaan Allah Subhanahu wa Taala.

Ya Allah kurniakanlah kepada Kebawah Duli Yang Maha Mulia
Tuanku Sultan kami kata-kata yang penuh hikmah dan bijaksana,

amalan yang dilimpahi cahaya petunjuk serta tetapkanlah baginda

pada jalan yang lurus.

